
7 სექტემბერი, 2017

დავით სერგეენკოს
საქართველოს შრომის, ჯანმრთელობისა და სოციალური დაცვის მინისტრს 
საქართველოს შრომის, ჯანმრთელობისა და სოციალური დაცვის სამინისტრო
აკაკი წერეთლის გამზირი 144 
თბილისი  0119
საქართველო 

ძვირფასო ბატონო სერგეენკო, 

მოხარული ვარ Gilead Sciences Inc. ("Gilead") სახელით საქართველოს შრომის, ჯანმრთელობის და სოციალური დაცვის სამინისტროს ("გრანტის მიმღები") ვაცნობო, რომ ჩვენ დავამტკიცეთ თქვენი მოთხოვნა 99,000 დოლარის გამოყოფის შესახებ 20168 წლის 28 ივლისით დათარიღებული საგრანტო შეთანხმების შესახებ წერილის შესაბამისად ("თავდაპირველი საგრანტო შეთანხმება") ახალი გრანტის დასაფინანსებლად, საქართველოში C ჰეპატიტის (HCV) გაფართოებული სკრინინგის მხარდასაჭერად და პაციენტების ხარჯების შესამცირებლად ("პროექტი'), როგორც დეტალურად განსაზღვრულია 2017 წლის 17 ივლისს ელ.ფოსტით გამოგზავნილ  თქვენს საგრანტო განაცხადის შეთავაზებაში და შემდგომში განმარტებულია 2017 წლის 29 აგვისტოს ელექტრონული წერილით. საგრანტო ფონდი გამოყენებული უნდა იქნეს მხოლოდ პროექტის მიზნებისთვის, როგორც აღწერილია საგრანტო განაცხადის შეთავაზებაში და ქვემოთ მოცემული პირობების შესაბამისად ("შეთანხმების წერილი"). 	Comment by Shorena Okropiridze: 

საგრანტო ფონდის მიღებისას, გრანტის მიმღები ეთანხმება ქვემოთ მოცემულ პირობებს: 

1. საგრანტო ფონდის დადასტურების საფუძველზე გამოყენება. გრანტის მიმღებმა საგრანტო ფონდი უნდა გამოიყენოს მხოლოდ პროექტისთვის, როგორც აღწერილია 2017 წლის 17 ივლისის საგრანტო განაცხადის შეთავაზებაში და შემდგომში განმარტებულია 2017 წლის 29 აგვისტოს (თანდართულია ამ შეთანხმების წერილზე, როგორც დანართი B). პროექტის ნებისმიერი არსებითი ან მატერიალური ცვლილება უნდა დადასტურდეს "Gilead"-ის მიერ წერილობით მანამ, სანამ გრანტის სახსრები დაიხარჯება პროექტის ასეთი მატერიალური ან არსებითი ცვლილებისთვის. გთხოვთ, ყურადღება მიაქციოთ, რომ საგრანტო ფონდი არ შეიძლება გამოყენებული იქნეს პაციენტების მიერ რეცეპტით გამოწერილი წამლების შესყიდვის სუბსიდირებისთვის. 

2. ანგარიშები. პროექტის დასრულებიდან 30 დღის განმავლობაში გრანტის მიმღებმა "Gilead"-ს უნდა წარუდგინოს პროექტის შესახებ საბოლოო ანგარიში, ასევე საბუღალტრო ბალანსი პროექტის დასრულებიდან 30 დღის განმავლობაში, A  დანართის შესაბამისად. დასრულებული ბალანსი (და ისეთი შესაბამისი ინფორმაცია, რომელიც შესაძლოა მიზანშეწონილად მოითხოვოს "Gilead"-მა) უნდა გაეგზავნოს "Gilead"-ს შემდეგ მისამართზე: grants@gilead.com  - "Gilead"-ის გრანტით მხარდაჭერილი პროგრამის საბოლოო ღონისძიების ან საქმიანობის თარიღიდან 30 დღის განმავლობაში ან მომდევნო კალენდარული წლის 1 თებერვლამდე,  წინა კალენდარულ წელს დახარჯული სახსრების ანგარიშგებისთვის,    რომელიც დადგება პირველად (ან ისეთი ადრეული თარიღისთვის, რომელიც შესაძლოა მიზანშეწონილად დაადგინოს "Gilead"-მა ხარჯების ანგარიშგებასთან დაკავშირებული იმ კანონმდებლობის და სტანდარტების შესაბამისად, რომლებიც ვრცელდება მასზე). გრანტის მიმღებებს მოეთხოვებათ თანდართული ცხრილების წარდგენა, თუ "Gilead"-ის მიერ გაცემული საგრანტო სახსრები სრულად ან ნაწილობრივ გამოყენებულია  ერთი ან მეტი მიმღებისთვის (აშშ-ში ან ევროპაში ლიცენზირებული M.D. და D.O.-ები, ლიცენზირებული ქიროპრაქტიკოსები, დანტისტები, ქირურგი-სტომატოლოგები,  პოდიატრები, ოპტომეტრისტები ან საავადმყოფოები, რომლებიც უზრუნველყოფენ სწავლებას) გადახდებისთვის ან სხვა სახის ღირებულების (ანუ მგზავრობის  ხარჯები ან საკვები) გადაცემისთვის, რომლებიც მნიშვნელოვან როლს ასრულებენ თქვენს საგრანტო პროგრამაში (ანუ ფაკულტეტების სპიკერები ან სტიპენდიის მიმღებები). ეს მოთხოვნილია იმისათვის, რომ "Gilead"-მა შეასრულოს ანგარიშგების მოთხოვნები, გადახდების შესახებ ანგარიშგებასთან დაკავშირებული  აშშ-ის და ევროპის კანონმდებლობის და სტანდარტების გათვალისწინებით. 

3. პირობები და შეწყვეტა. ამ შეთანხმების წერილის პირობები ძალაში შევა  იმ თარიღიდან, როდესაც როგორც "Gilead", ისე გრანტის მიმღები ხელს მოაწერენ ამ შეთანხმების წერილს და ძალაში იქნება "Gilead"-ის მიერ ამ შეთანხმების მე-2 ნაწილით განსაზღვრული დამაკმაყოფილებელი ანგარიშის მიღებამდე. თუ "Gilead" კეთილსინდისიერად და საკუთარი შეხედულებისამებრ დაადგენს, რომ  გრანტის მიმღებმა დაარღვია ან ვერ შეასრულა ამ შეთანხმების წერილის ნებისმიერი პირობა, მათ შორის და არა მხოლოდ, გრანტის მიმღებმა ვერ განახორციელა პროექტი ზევით განსაზღვრული პირველი ნაწილის შესაბამისად ან დროულად არ წარადგინა ამ შეთანხმების წერილის მე-2 ნაწილით განსაზღვრული ნებისმიერი ანგარიში, "Gilead"-ს შეუძლია შეწყვიტოს ამ შეთანხმების მოქმედება (i) 7 (შვიდი) დღის განმავლობაში "Gilead"-ის შეტყობინებიდან, რომ ადგილი აქვს დარღვევას, თუ გრანტის მიმღები ვერ შეძლებს დარღვევის გამოსწორებას 7 (შვიდი) დღის განმავლობაში ან (ii) იმ თარიღიდან, როდესაც დადგინდება ასეთი დარღვევის არსებობა, თუ დარღვევის გამოსწორება შეუძლებელია. ამ შეთანხმების შეწყვეტის ან ამოწურვის დროს, გრანტის მიმღები, 60 (სამოცი) დღის ვადაში, დაუბრუნებს "Gilead"-ს ნებისმიერ საგრანტო სახსრებს (a) რომელიც დახარჯული არ არის (დახარჯული საგრანტო სახსრები მოიცავს ხარჯებს ან ვალდებულებებს, რომლებიც გაუქმებას არ ექვემდებარება, რომლებიც გაღებულია შეწყვეტის შესახებ შეტყობინების მიღებამდე და ყველა ხარჯს, რომელიც მიზანშეწონილად არის გაღებული ამ შეთანხმების შეწყვეტასთან დაკავშირებით) ან (b) რომლებიც დახარჯული არ არის ამ შეთანხმების წერილის პირობების შესაბამისად. შეწყვეტის შესახებ შეტყობინების მიღებისას, გრანტის მიმღები იმოქმედებს სათანადოდ, რათა მინიმუმამდე შეამციროს ან შეწყვიტოს გრანტის მიმღების მიერ საგრანტო ფონდის გამოყენებასთან დაკავშირებული შეუსრულებელი ვალდებულებები. ზევით აღნიშნულის მიუხედავად, "Gilead"-ს ასევე შეუძლია გამოიყენოს სამართლებრივი დაცვის ნებისმიერი სხვა საშუალება, რომელიც ნებადართულია კანონით.  

4. ინსპეცქიის უფლება. "Gilead"-ს (ან მის მიერ დანიშნულ პირს) შეუძლია, 30 (ოცდაათი) დღით ადრე შეტყობინების საფუძველზე, შეამოწმოს გრანტის მიმღების ანგარიშები და ჩანაწერები, რომლებიც გრანტის სახსრების გამოყენებას ეხება. ნებისმიერი ასეთი შემოწმების შემთხვევაში გრანტის მიმღებმა უნდა უზრუნველყოს სიფრთხილის ზომები, რათა თავიდან აიცილოს ინდივიდუალურად იდენტიფიცირებადი ჯანმრთელობასთან დაკავშირებული ნებისმიერი ინფორმაციის  "Gilead"-ისთვის გამჟღავნება. "Gilead"-ის ნებისმიერი მიზანშეწონილი პერიოდული მოთხოვნისას, გრანტის მიმღებმა  უნდა გადასცეს "Gilead"-ს ნებისმიერი საბუღალტრო ანგარიში ან მსგავსი ფინანსური ინფორმაცია, რომლებიც ხელმისაწვდომი და შესაბამისია ამ შეთანხმების წერილის პირობების საფუძველზე. 

5. ზიანის ანაზღაურება. გრანტის მიმღები უპირობოდ და შეუქცევადად თანახმაა, რომ კანონმდებლობით დაგენილ ფარგლებში და შეძლებისდაგვარად მაქსიმალურად ზიანს არ მიიაყენებს და დაიცავს "Gilead"-ს და მის ფილიალებს, ოფიცრებს, დირექტორებს, თანამშრომლებს და აგენტებს ნებისმიერი და ყველა საჩივრისგან, პასუხისმგებლობისგან, დანაკარგისა და დანახარჯისგან (მათ შორის, მიზანშეწონილი საადვოკატო ხარჯებისგან), რომლებიც პირდაპირ, არაპირდაპირ, სრულად ან ნაწილობრივ წარმოიშვება გრანტის მიმღების, მისი თანამშრომლების ან აგენტების ნებისმიერი მოქმედებით ან დაუდევრობით ან ასეთ ქმედებასთან ან დაუდევრობათან დაკავშირებით, საგრანტო სახსრების მოთხოვნის ან მიღების დროს, ანდა საგრანტო ფონდით პროექტის განხორციელებისას და აანაზღაურებს მიყენებულ ზიანს, გარდა იმ შემთხვევებისა, როდესაც ასეთი საჩივრები, ვალდებულებები, დანაკარგები ან ხარჯები წარმოშობილია "Gilead"-ის დაუდევრობით ან განზრახ ქმედებით ან ასეთ დაუდევრობასთან ან ქმედებასთან დაკავშირებით.

6. ურთიერთდამოკიდებულება.  გრანტის მიმღები ექსკლუზიურად პასუხისმგებელია ნებისმიერ საქმიანობაზე, რომელიც მხარდაჭერილია საგრანტო სახსრებით, ნებისმიერი პროდუქტის შემადგენლობაზე, რომელიც შექმნილია გრანტის სახსრებით, ასევე იმ ფორმაზე, რომლითაც შესაძლოა გავრცელდეს ნებისმიერი ასეთი პროდუქტი. გრანტის მიმღებმა არასდროს უნდა წარმოადგინოს თავი, როგორც "Gilead"-ის აგენტმა, პარტნიორმა, ფილიალმა ან შვილობილმა კომპანიამ და გრანტის მიმღებს არ აქვს უფლებამოსილება, იმოქმედოს "Gilead"-ის სახელით ან დააკისროს მას რაიმე ვალდებულება.  

7. წარმომადგენლობა, გარანტიები და შეთანხმებები.   გრანტის მიმღები აცხადებს, იძლევა გარანტიას და თანხმდება, რომ:  

(a) გრანტის მიმღები საგრანტო ფონდის გადაცემის დროს არის  კარგ  მდგომარეობაში მყოფი იურიდიული პირი საქართველოს კანონმდებლობის შესაბამისად;
(b) გრანტის მიმღებს აქვს სრული უფლება და კომპეტენცია, რომ დადოს და განახორციელოს ეს შეთანხმება და მას არ გააჩნია ისეთი ვალდებულებები, მოვალეობები ან შეზღუდვები, რომლებიც შეზღუდავს მის ამ შეთანხმების დადების და განხორციელების შესაძლებლობებს, მათ შორის, მას შეუძლია შეზღუდვის გარეშე მიიღოს ნებისმიერი ფედერალური ან სახელმწიფო ფონდი;
(c) გრანტის მიმღებს ნებისმიერ მესამე პირთან დადებული კონტრაქტით ან ხელშეკრულებით  სხვაგვარად არ მოეთხოვება იმ საქმიანობის განხორციელება, რომელიც პროექტის შემადგენელი ნაწილია;  
(d) გრანტის მიმღები დაიცავს ნებისმიერ მოქმედ კანონსა და რეგულაციას, რომელიც ვრცელდება პროექტზე, მათ შორის, მაგრამ არა მხოლოდ, აშშ-ის უცხო ქვეყნებში კორუფციული საქმიანობის წინააღმდეგ აქტს (US Foreign Corrupt Practices Act) და გაერთიანებული სამეფოს 2010 წლის მოსყიდვის წინააღმდეგ აქტს; 
(e) გრანტის მიმღები ფედერალური ან სახელმწიფო დაფინანსებისთვის წარდგენილ ხარჯების შესახებ ნებისმიერ ანგარიშში არ ჩართავს გრანტის მიმღებისთვის ამ შეთანხმების წერილის შესაბამისად გადაცემულ ნებისმიერ ღირებულებას, როგორც ხარჯს; 
(f) არ განხორციელდება მესამე მხარებისთვის, მათ შორის, ნებისმიერი ფედერალური ან სახელმწიფო ჯანმრთელობის დაცვის პროგრამისთვის ან წყაროსთვის გადახდა, ასევე ნებისმიერი ანაზღაურება  იმ ხარჯების,  მომსახურების ან საქონლისთვის, რომელიც შესყიდულია გრანტის სახსრებით ამ შეთანხმების წერილის საფუძველზე; და
(g) "Gilead"-ის მიერ უზრუნველყოფილი საგრანტო სახსრები და ნებისმიერი დამატებითი დახმარება არ არის გაცემული, როგორც სტიმული ან ჯილდო "Gilead"-ის ფილიალების მიერ წაროებული ან ბაზარზე გასაყიდად გატანილი ნებისმიერი ფარმაცევტული პროდუქტის შესყიდვის, გამოყენების ან რეკომენდებისთვის, ანდა ასეთი პროდუქტების რეკლამირებისთვის; 
(h) გრანტის მიმღები ასევე იძლევა გარანტიას, რომ  ის ფლობს ან მიიღებს ყველა საჭირო ნორმატიულ თანხმობას და რეგისტრაციას, რომლებიც შესაძლებლობას მისცემს გრანტის მიმღებს, რომ მიიღოს საგრანტო სახსრები ან/და მისი ნაწილი ამ შეთანხმების წერილის შესაბამისად და უზრუნველყოფს მათ ძალაში ყოფნას. 

8. კვლევის გამოქვეყნება.  ნებისმიერი ინფორმაცია, რომელიც წარმოადგენს საგრანტო სახსრებით დაფინანსებული პუბლიკაციის, კვლევის ან კვლევის პრეზენტაციის ნაწილს, ხელმისაწვდომი უნდა გახდეს საზოგადოებისთვის ისეთი მიზანშეწონილი მოთხოვნების ან პროცედურების დაცვით, რომლებზედაც შესაძლოა პერიოდულად შეთანხმდნენ "Gilead" და გრანტის მიმღები. "Gilead"-ს აქვს არაექსკლუზიური, შეუქცევადი უფლება, რომ გამოიყენოს, გაამრავლოს და გაავრცელოს ნებისმიერი პუბლიკაცია, კვლევა ან მონაცემი, რომელიც შექმნილია პროექტის განხორციელებისას.  

9. საჯაროობა.  არც ერთმა მხარემ არ უნდა გამოიყენოს მეორე მხარის ან მისი ფილიალების სახელი, ანდა "Gilead"-ის ან მისი ფილიალების, დაქირავებული პირების, აგენტების ან წარმომადგენლების სახელი რეკლამის ან გასაჯაროების ნებისმიერი ფორმით, "Gilead"-ის ან მისი ფილიალების წინასწარი წერილობითი თანხმობის მიღების გარეშე. "Gilead" და მისი ფილიალები ინარჩუნებენ უფლებას, რომ გამოიყენონ გრანტის მიმღების სახელი საჯაროდ ხელმისაწვდომ  მასალებში, სადაც აღწერილია "Gilead"-ის მიერ გაცემული გრანტები. 

10. ვალდებულებების გადაცემა.  გრანტის მიმღებს არ შეუძლია ამ შეთანხმების წერილით განსაზღვრული მისი  ყველა ან ნებისმიერი არსებითი ვალდებულება გადასცეს სხვას ან დადოს ასეთ გადაცემაზე ქვეკონტრაქტი "Gilead"-ის წინასწარი წერილობითი თანხმობის გარეშე. 

11. მარეგულირებელი კანონმდებლობა.  ამ შეთანხმების წერილის აღსრულებასთან, ინტერპრეტაციასა და განხორციელებასთან  დაკავშირებული ნებისმიერი საკითხი დარეგულირდება დელავერის შტატის კანონმდებლობის შესაბამისად. 

12. სხვადასხვა.  ეს შეთანმების წერილი წარმოადგენს სრულ შეთანხმებას "Gilead"-ს და გრანტის მიმღებს შორის და აქვს უპირატესი ძალა მანამდე დადებული ყველა იმ წერილობითი ან ზეპირი შეთავაზების ან შეთანხმების მიმართ, რომელიც ეხება ამ შეთანხმების წერილის არსებით საკითხს.  როგორც ეს შეთანხმების წერილი, ისე ნებისმიერი სხვა ზეპირი ან წერილობითი განცხადება ან საგრანტო დაფინანსების გაცემა არ უნდა იქნეს განმარტებული ისე, რომ შეიქმნას ნებისმიერი დაპირება ან ვალდებულება "Gilead"-ის მიერ გრანტის მიმღებისთვის ნებისმიერი სხვა გრანტის გაცემის თაობაზე.  ამ შეთანხმების წერილის ნებისმიერ მოდიფიკაციას არ ექნება ძალა, თუ ის არ შესრულდება წერილობით და ხელი არ მოეწერება " Gilead"-ის და გრანტის მიმღების სათანადოდ უფლებამოსილი პირების მიერ. თუ ამ შეთანხმების წერილის ნებიმიერი დებულება გახდება უმოქმედო, მისი სხვა ყველა დანარჩენი დებულება დარჩება ძალაში; თუმცა იმ პირობით, რომ გაუქმებული დებულება  შესაძლოა შესწორდეს "Gilead"-ის და გრანტის მიმღების ორმხრივი წერილობითი შეთანხმებით, არბიტრის ან სასამართლოს მიერ, როგორც შესაძლოა საჭირო იყოს ასეთი დებულების ასამოქმედებლად.  ეს შეთანხმების წერილი შეიძლება შესრულდეს რამდენიმე ასლად, რომელთაგან თითოეული მიჩნეული იქნება ორიგინალად,  მაგარმ ყველა ერთად ჩაითვლება ერთი და იმავე დოკუმენტად. ამ შეთანხმების წერილით განსაზღვრული უფლებები და მოვალეობები, რომლებიც თავისი ხასიათიდან გამომდინარე  გააგრძელებენ არსებობას, მათ შორის და არა მხოლოდ, ამ შეთანხმების შეწყვეტამდე ან ამოწურვამდე არსებული ნებისმიერი და ყველა გადახდის და თანხის უკან დაბრუნების ვალდებულება დარჩება ძალაში ამ შეთანხმების წერილის შეწყვეტის ან ამოწურვის შემდეგაც. 

გთხოვთ, ქვევით ხელი მოაწეროთ ამ შეთანხმების წერილზე თანხმობის დასტურად, გააკეთოთ ასლი თქვენი არქივისთვის და დაგვიბრუნოთ ხელმოწერილი ასლი ელ.ფოსტის შემდეგ  მისამართზე:  grants@gilead.com.

საქართველოს შრომის, ჯანმრთელობის და სოციალური დაცვის სამინისტრო 

ხელმოწერა:     	__________________

სახელი (დაბეჭდილი) _________________________

თანამდებობა: _________________	

აღიარებული და შეთანხმებულია:
"Gilead Sciences, Inc."-თან

ხელმოწერა: _______________________

სახელი (დაბეჭდილი) ___________________

თანამდებობა: ____________________

